
ईफिसिमान

१  १ पौलसु केर ओर से, ज ेपरमशे्वर केर ईच्छा से यीश ु
मसीह केर एकझन प्रेरित हकेे,

ईफिससु केर रहके वाला पवित्र आदमीमान आउर 
मसीह यीश ुमें विश्वास करेक वालामान केर नाम में: a

२
 तोहरे के हमार परम पिता परमशे्वर आउर यीश ुमसीह 

केर ओर से अनगु्रह तथा शांति मिलोक।

मसीह में स्थित रहालमान केर  
लागिन आध्यात्मिक आशीष

३
 हमार प्रभ ुयीश ुमसीह केर आबा आउर परमशे्वर केर 

धन्य होक। उ हमरे के मसीह केर रूप में सोरग केर क्षेत्र 
में हर रकाम केर आशीर्वाद दईेह।े ४ 

–५
 ससंार केर रचना से 

पहिलेह ेपरमशे्वर हमरे के, जेमान मसीह में स्थित आही, 
अपन सामने पवित्र आउर निर्दोष बनेक केर लागिन 
चनुलक। हमार प्रति उकार जे प्रेम आह ेउकरे कारण 
से उ यीश ुमसीह केर द्वारा हमरे के अपन बेटा केर रूप में 
स्वीकार करेक केर लागिन नियकु्त करलक। येह ेउकार 
ईच्छा रह ेआउर ईठु प्रयोजन भी राह।े ६

 उ ऐसान ईकार 
लागिन करलक कि उ अपन महिमा मय़ं अनगु्रह केर 
कारण निजे के प्रशसंित करी। उ ईके हमरे के, जे उकार 
प्रिय बेटा में स्थित आही मकु्त भाव से प्रदान करलक।

७
 उकार बलिदान मतृ्यु केर द्वारा एखान हमरे अपन 

पापमान से छुटकारा केर आनन्द लेवाथि। उकार सम्पन्न 
अनगु्रह केर कारण हमरे के हमार पापमान केर क्षमा 
मिलेला। अपन ओह ेप्रेम केर अनसुार जेके उ मसीह 
केर द्वारा हमार में प्रकट करेक खोजात रह।े ८

 उ हमरे के 
अपन ईच्छा केर रहस्य के बताह।े ९ जसैान कि मसीह केर 
द्वारा उ हमरे के दखेाएक खोजात राह।े १०

 परमशे्वर केर 
ई योजना रह ेकि उचित समय में सोरग केर आउर पथृ्वी 
केर सोभ ेवस्तुमान के मसीह में एकत्र करी।

११
 सोउब बातमान योजना आउर परमशे्वर केर निर्णय 

केर अनसुार कराल जाएला। आउर परमशे्वर अपन निजी 
प्रयोजन केर कारणह ेहमरे के ओह ेमसीह में पवित्र बनेक 
केर लागिन चनुलक। ईसोउब उकार अनसुारे होलाक जकेे 
परमशे्वर अनादिकाल से सनुिश्चित कईर के रईख रह।े 
a १:१ ईफिसुस  कोनो यनूानी प्रति में शब्द “ईफिससु” 
नैख।े

१२
 ताकि हमरे उकार महिमा केर प्रशसंा केर कारण बनेक 

सकबोई। हमरे, यानी जेमान अपन सोभ ेआशरा मसीह 
में केन्द्रित कईर दईे हाँए। १३

 जेखान तोहरे उ सच्चाई केर 
संदशे सनुला जे तोहरे केर उद्धार केर ससुमाचार राह,े 
आउर जे मसीह में तोहरे विश्वास कईर राहा, होले जे 
पवित्र आतमा केर वचन दवेाल राह,े मसीह केर माध्यम 
से उकार छाप परमशे्वर केर द्वारा तोहरे मान में भी लगाल 
गेलाक। १४

 उ आतमा हमार उत्तराधिकार केर भाग केर 
जमानत केर रूप में उ समय तक केर लागिन हमरे के 
दवेाल जाह,े जेखान तक कि उ हमरे के, जेमान उकार 
अपन हकेि, परूा भाल से छुटकारा नी द ेदईे। ईकार कारण 
आदमीमान उकार महिमा केर प्रशसंा करबाँए।

ईफिसिमान केर लागिन पौलुस केर प्रार्थना
१५

 ईकार लागिन जेखान से मोंय़ प्रभ ुयीश ुमें तोहरे केर 
विश्वास आउर सोभ ेपवित्र आदमीमान केर प्रति तोहरे 
केर प्रेम केर विषय में सईुनों, १६

 मोंय़ तोहरे केर लागिन 
परमशे्वर के धन्यवाद निरन्तर करते आहों। अपन प्रार्थना में 
मोंय़ तोहरे केर उल्लेख करोना। १७

 मोंय़ प्रार्थना करोना कि 
हमार प्रभ ुयीश ुमसीह केर परमशे्वर तोहरे के विवेक आउर 
दिव्यदर्शन केर ऐसान आतमा केर शक्ति प्रदान करोक 
जकेार से तोहरे उ महिमावान परम पिता के जानेक पारबा।

१८
 मोर विनती आह ेकि तोहरे केर हृदय केर आईँख 

खोलाए जाओक आउर तोहरे इजंोत केर दर्शन करेक 
पारबा ताकि तोहरे के पता चईल जाओक कि उ आशरा 
का हकेे जेकार लागिन तोहरे के उ बोलाह।े आउर जे 
उत्तराधिकार के उ अपन सोभे आदमीमान के दईे, उ 
कितना अद्भुत आउर सम्पन्न आह।े १९

 तथा हमार 
विश्वासिमान केर लागिन उकार शक्ति अतलुनीय रूप से 
कितना महान आह।े ई शक्ति अपन महान शक्ति केर उ 
प्रयोग केर समान आह,े २०

 जेके उ मसीह में सेखान काम 
में लेई राह ेजेखान मोरालमान में से उके फिर से जिलाए 
के सोरग केर क्षेत्र में अपन दाहिना ओर बिठाएके २१

 सोभ े
शासकमान, अधिकारिमान, सामर्थीमान आउर प्रभतुा 
करोईयामान तथा हर एकझन से ऐसान शक्तिशाली 
पदवी केर ऊपरे स्थापित कईर राह,े जेके न केवल ई यगु 
में लेकिन आवेक वाला यगु में भी केखो दवेाल जाए 

सकेला। २२
 परमशे्वर सोउब कुछ के मसीह केर गोढ़ केर 

नीच ेकईर दलेाक आउर ओह ेमसीह के कलीसिया केर 
सर्वोच्च शिरोमणि बनालक। २३

 कलीसिया मसीह केर 
दहे हकेे आउर सोउब विधिमान से सोउब कुछ के उकरे 
परू्णता ह ेपरिपरू्ण करेला।

मृत्यु से जीवन केर बाटे

२  १ एकठु समय राह े जेखान तोहरे मान उसोउब 
अपराधमान आउर पापमान केर कारण 

आध्यात्मिक रूप से मोईर जाए राहा २
 जेकार में तोहरे 

पहिले, संसार केर बरुा रास्त में चलते चलते आउर उ 
आतमा केर अनसुरण कईरके जीयात राहा जे ई धरती 
केर ऊपरे केर आत्मिक शक्तिमान केर मालिक हकेे। 
ओह ेआतमा एखान उ व्यक्तिमान केर में काम कराथे 
जेमान परमशे्वर केर आज्ञा नी मानेना। ३

 एक समय हमरे 
भी ओहमेान केर बीच जीयात रही आउर अपन पापपरू्ण 
प्रकृति केर भौतिक ईच्छामान के तपृ्त करते करते अपन 
हृदय आउर पापपरू्ण प्रकृति केर आवश्यकतामान के 
परूा करते करते संसार केर दोसरे आदमीमान केर समान 
परमशे्वर केर क्रोध केर करण बईन जाए रही।

४
 किन्तु परमशे्वर करुणा केर धनी आह।े हमार प्रति 

अपन महान ्प्रेम केर कारण ५
 उ समय अपराधमान केर 

कारण हमरे ज ेआध्यात्मिक रूप से मोईरे जाए रही, मसीह 
केर सागें सागें उ हमरे के भी जीवन दलेाक (परमशे्वर केर 
अनगु्रह से ह ेतोहरे केर उद्धार होह।े) ६

 आउर काहकेि 
हमरे यीश ुमसीह में आही ईकार लागिन परमशे्वर हमरे के 
मसीह केर सागें फिर से जी उठालक आउर उकार सागें ह े
सोरग केर सिहंासन में बैठालक। ७ ताकि उ आवेक वाला 
हर यगु में अपन अनगु्रह केर अनपुम धन के दखेाओक जकेे 
उ मसीह यीश ुमें अपन दया केर रूप में हमार में दर्शाह।े

८
 परमेश्वर केर अनगु्रह केर द्वारा अपन विश्वास केर 

कारण तोहरे केर उद्धार होह।े ईठु तोहरे के तोहार ओर 
से प्राप्त नी होह,े लेकिन ई तो परमेश्वर केर वरदान 
हकेे। ९

 ईठु हमारे कराल काममान केर परिणाम न लगे 
कि हमरे ईकार गर्व करेक सकबोई। १०

 काहकेि परमशे्वर 
हमार सजृनहार हकेे। उ मसीह यीश ुमें हमार सषृ्टि ईकार 
लागिन कईरह े कि हमरे धर्मीक काम करबोई जेसोउब 
के परमशे्वर पहिले से ह ेईकार लागिन तैयार कईरेह कि 
हमरे ओह ेसोउब के करते करते अपन जीवन बिताबोई।

मसीह में एक
११

 ईकार लागिन याईद रखा, उ मान, जेमान अपन शरीर 

में मानव हाथ केर द्वारा कराल ख़तना केर कारण अपन के 
“ख़तना यकु्त” बताएना, अधर्मी केर रूप में जन्माल तोहरे 
मान के “ख़तना रहित” कहात रहाँए। १२

 उ समय तोहरे 
बिना मसीह केर रहा, तोहरे ईस्राएल केर बिरादरी से बाहिरे 
रहा। परमशे्वर अपन भक्तमान के ज ेवचन दईे रह ेउकार में 
आधारित प्रतिज्ञा से अनजान रहा। तथा ई संसार में बिना 
परमशे्वर केर निराश जीवन जीयात रहा। १३

 किन्तु एखान 
तोहरे के, ज ेआग ेपरमशे्वर से बहुत दरू में रहा, मसीह केर 
बलिदान केर द्वारा मसीह यीश ुमें तोहरे केर स्थिति केर 
कारण, परमशे्वर केर सामने लेई आनाल जाहा।

१४
 यहूदीमान आउर ग़ैर यहूदीमान आपस में एक दोसरे 

के नफ़रत करात रहाँए आउर अलग होए जाए रहाँए। 
ठीक ऐसानेह ेजैसान कि उमान केर बीच कोनो दीवार 
खड़ा आह।े किन्तु मसीह निजे अपन दहे केर बलिदान 
दईेके नफ़रत केर उ दीवार के गिराए दलेाक। १५

 उ ऐसान 
सेखान करलक जेखान अपन समचूा नियममान आउर 
व्यवस्थामान केर विधान के समाप्त कईर दलेाक। उ 
ऐसान ईकार लागिन करलक कि उ अपन में ई दनुों दल 
के एके में मिलाए सकी। आउर ई रकाम मिलाप कराए 
दईे। क्रू स में अपन मतृ्यु केर द्वारा उ उसोउब घणृा केर 
अतं कईर दलेाक। आउर उ दनुों दल के परमशे्वर केर सागें 
उ एके दहे में मिलाए दलेाक। १६

 आउर क्रू स में अपन मतृ्यु 
केर द्वारा वैर भाव के नाश कईरके एके दहे में उ दनुों दल के 
मिलन कईरके परमशे्वर से फिर मिलाए दलेाक। १७

 सेहसेे 
आएके उ तोहरे के, जे परमशे्वर से बहुत दरू में रहा आउर 
जमेान उकार सामने रहाँए, उमान के शांति केर ससुमाचार 
सनुालक। १८

 काहकेि उकरे द्वारा एके आतमा से परम 
पिता केर ठिन तक हमार दनुों दल केर पहुचँ होलाक।

१९
 परिणामस्वरूप एखान तोहरे न अनजान रहला 

आउर न ही पराया। लेकिन एखान तो तोहरे पवित्र 
आदमीमान केर स्वदशेी संगी-साथी होए जाहा। २०

 तोहरे 
एकठु ऐसान भवन हकेा जे प्रेरितमान आउर नबिमान 
केर नींव में खड़ा आह।े तथा निजे मसीह यीश ुजेकार 
अत्यन्त महत्त्वपरू्ण कोना केर पत्थर हकेे। २१

 

–२२
 मसीह 

में स्थित एकठु ऐसान जगह केर रचना केर रूप में दोसरे 
आदमीमान केर सागें तोहरे केर भी निर्माण कराल जाथे, 
जहाँ आतमा केर द्वारा निजे परमशे्वर निवास करेला।

ग़ैर यहूदीमान में पौलुस केर प्रचार-काम

३  १ सेह ेलागिन मोंयं, पौलसु तोहरे ग़ैर यहूदीमान केर 
लागिन मसीह यीश ुकेर हते ुबन्दी बनाल जाहों। 

२
 तोहरे केर कल्याण केर लागिन परमशे्वर अनगु्रह केर सागें 



255 ईफिसिमान ४:१०
ज ेकाम मोके सौंईपे, उकार बारे में तोहरे अवश्य सईुनाए। 
३

 कि उ रहस्यमयी योजना दिव्यदर्शन द्वारा मोके जनाए 
दवेाल राह,े जैसान कि मोंय़ं तोहरे के संक्षेप में लिखए 
चईुकों। ४ आउर यदि तोहरे उके पढ़बा होले मसीह विषय 
केर रहस्यपरू्ण सच्चाई में मोर अन्तदृष्टि के समईझ तोहरे 
पाए जाबा। ५

 ई रहस्य पिछला पीढ़ी केर आदमीमान के 
वैसान नी जनाल जाए राह ेजसैान कि एखान उकार अपन 
पवित्र प्रेरितमान आउर नबीमान के आतमा केर द्वारा 
जनाल जाए चईुके। ६ ई रहस्य हकेे कि यहूदीमान केर सागें 
ग़ैर यहूदीमान भी समाने उत्तराधिकारी हकेाँए, एके दहे 
केर अगं हकेाँए आउर मसीह यीश ुमें जे वचन हमरे के 
दवेाल जाह,े उकार में सहभागी हकेाँए।

७
 ससुमाचार केर कारण मोंय़ उ ससुमाचार के प्रचार 

करेक वाला एकझन सेवक बईन गेलों, जे उकार शक्ति 
केर अनसुार परमेश्वर केर अनगु्रह केर वरदान स्वरूप 
मोके दवेाल जाए राह।े ८ यद्यपि सोभ ेपवित्र आदमीमान में 
मोंय़ छोटो से भी छोटो हकेों किन्तु मसीह केर अनन्त धन 
रूपी ससुमाचार के ग़ैर यहूदीमान में प्रचार करेक केर ई 
अनगु्रह मोके दवेाल गेलाक ९ कि मोंय़ सोभ ेआदमीमान 
केर लागिन उ रहस्यपरू्ण योजना के स्पष्ट करेक पारबों जे 
सोउब कुछ केर सिरजनहार परमशे्वर में सषृ्टि केर शरुुवात 
से छिपाल राह।े १०

 ताकि उ सोरगिक क्षेत्र केर शक्तिमान 
आउर प्रशासकमान के एखान उ परमशे्वर केर बहुविध 
ज्ञान के कलीसिया केर द्वारा प्रकट करेक सकी। ११

 ई उ 
सनातन प्रयोजन केर अनसुार सम्पन्न होलाक जे उ हमार 
प्रभ ुमसीह यीश ुमें परूा कईर राह।े १२

 मसीह में विश्वास 
केर कारण हमरे परमशे्वर तक भरोसा आउर निर्भीकता 
केर सागें पहुचँके पारिला। १३

 ईकार लागिन मोंय़ प्रार्थना 
कराथों कि तोहरे केर लागिन मोंय़ जेसोउब यातनामान 
भोगाथों, उमान से आशरा न छोईड़ दवेा काहकेि ई 
यातना में ह ेतो तोहरे केर महिमा आह।े

मसीह केर प्रेम
१४

 ईकार लागिन मोंय़ परमपिता केर आगे झकुाथों। 
१५

 उकरे से सोरग में या धरती केर सोभे वंश अपन 
अपन नाम ग्रहण करेना। १६

 मोंय़ं प्रार्थना कराथों कि उ 
महिमा के अपन धन केर अनसुार अपन आतमा केर 
द्वारा तोहरे केर भीतरी व्यक्तित्व के शक्तिपरू्वक सदुृढ़ 
करोक। १७

 आउर विश्वास केर द्वारा तोहरे केर हृदयमान 
में मसीह केर निवास होक। तोहरे केर सिकोड़ आउर 
नींव प्रेम में टिकोक। १८

 जेकार से तोहरे के अन्य सोभ े
पवित्र आदमीमान केर सागें ईके समझके केर शक्ति मिल 

जाओक कि मसीह केर प्रेम कितना व्यापक, विस्तृत, 
विशाल आउर गम्भीर आह।े १९

 आउर तोहरे मसीह 
केर उ प्रेम के जाईन पाबा जे सोभ ेरकाम केर ज्ञानमान से 
भराल आह ेताकि तोहरे परमशे्वर केर सोभ ेपरिपरू्णतामान 
से भईर जावा।

२०
 एखान उ परमशे्वर केर लागिन जे अपन उ शक्ति से 

जे हमार में काम कराथे, जेतना हमरे माँगेक सकिला या 
जहाँ तक हमरे सोईच सकिला, उकार से भी कहीं अधिक 
करेक सकेला, २१

 उकार कलीसिया में आउर मसीह यीश ु
में अनन्त पीढ़िमान तक सोभ ेसमय केर लागिन महिमा 
होते रहोक। आमीन।

एक देह

४  १ ईकार लागिन मोंय़, ज ेप्रभ ुकेर होवेक केर कारण 
बंदी बनाल जाहों, तोहरे मान से प्रार्थना कराथों 

कि तोहरे अपन जीवन वैसानेह ेजीएक लगी जैसान कि 
पवित्र आदमीमान केर अनकूुल होवेला। २

 सोभ ेसमय 
नम्रता आउर कोमलता केर सागें, धिराजपरू्वक आचरण 
करा। एक दोसरे के प्रेम करते रहा। ३ उ शांति, जे तोहरे के 
आपस में बाँधलेा, उकार से उत्पन्न आतमा केर एकता 
के बनाय रखके केर लागिन हर प्रकार केर यत्न करते 
रहा। ४

 दहे एकठु आह ेआउर पवित्र आतमा भी एकठु 
ह ेआह।े ऐसानेह ेजेखान तोहरे के भी बोलाल गेलाक 
होले एके आशरा में भागीदार होवेक केर लागिनए 
बोलाल गेलाक। ५

 एकझनह ेप्रभ ुआह,े एके ह ेविश्वास 
आह ेआउर एके बपतिस्मा आह।े ६ परमशे्वर एकेझन आह े
आउर उ सोउबकर पिता हकेे। ओह ेसोउब कर मालिक 
हकेे, हर एकझन केर द्वारा ओह ेक्रियाशील आह,े आउर 
हर एकझन में ओह ेसमाय जाह।े

७
 हमार में से हर एकझन के उकार अनगु्रह केर एकठु 

विशेष उपहार दवेाल जाह ेजे मसीह केर उदारता केर 
अनकूुल आह।े ८ ईकार लागिन शास्त्र कहलेा:

“उ विजय के ऊपरे चईढ़ के,
बंदी बनालक आउर उ आदमीमान 

के अपन आनन्द केर वर दलेाक।” 
� भजन संहिता ६८:१८

९
 एखान दखेा, जखेान उ कहाथे, “ऊपरे चईढ़ के” होले 

ईकार अर्थ ईकार से अतिरिक्त का हकेे? कि उ धरती 
केर निच ेकेर भाग में भी उताईर राह।े १०

 जे नीच ेउताईर 
राह,े उ ओहझेन हकेे जे ऊपरे भी चईढ़ राह ेईतना ऊपरे 

कि सोभ ेआकाशमान से भी ऊपरे, ताकि उ सोउब कुछ 
के सम्पूर्ण कईर दवेेक लागिन। ११

 उ निजे के प्रेरित होवके 
केर वरदान दलेाक तो केखो नबी होवेक केर लागिन 
तो केखो ससुमाचार केर प्रचारक होवेक केर तो के के 
परमेश्वर केर आदमीमान के सरुक्षा आउर शिक्षा केर। 
१२

 मसीह उमान के ई वरदान पवित्र आदमीमान केर सेवा 
काम केर हते ुतैयार करेक केर लागिन दलेाक ताकि हमरे 
जेमान मसीह केर दहे हकेि, आतमा में आउर दृढ़ होए 
जाबोई। १३

 जेखान तक कि हमरे सोभ ेविश्वास में आउर 
परमशे्वर केर बेटा केर ज्ञान में एकाकार होएके परिपक्क 
परुुष बनेक केर लागिन विकास करते करते मसीह केर 
सम्पूर्ण गौरव केर ऊँचाई के नी छूई लेबोई।

१४
 ताकि हमरे ऐसान छौवाए नी बईन रहबोई जेकि 

हर कोनो ऐसान नौतून शिक्षा केर हवा से उछाईल 
जाबोई, जेसोउब हमार रास्ता में चालेला, आदमीमान 
केर ठकालपरू्ण व्यवहार से, ऐसान धरू्तता से, जे ठकाल 
से भराल योजनामान के प्रेरित करेला, हिने-हुने भटकाए 
दवेाल जाएला। १५

 लेकिन हमरे प्रेम केर सागें सच्चाई 
बोलते बोलते हर प्रकार से मसीह केर जैसान बनेक केर 
वास्ते विकास करते रहबोई। मसीह सिर हकेे, १६

 जेकार 
ऊपरे समचूा दहे निर्भर करेला। ई दहे उकार से जईुड़के 
प्रत्येक सहायक नस से संयकु्त होवेला आउर जेखान 
ईकार हर अगं जे काम उके करेक लगे, उसोउब के परूा 
करेला होले प्रेम केर साथे समचूा दहे केर विकास होवेला 
आउर ई दहे निजे सदुृढ़ होए जाएला।

ऐसान जीया
१७

 मोंय़ ईकार लागिन ईके कहाथों आउर प्रभ ुके साक्षी 
कईरके तोहरे के चतेावनी दवेाथों कि उमान केर व्यर्थ 
विचारमान केर सागें अधर्मिमान केर जैसान जीवन न 
जीयात रहा। १८

 उमान केर बदु्धि अधंार से भईर जाह।े 
उमान परमशे्वर से मिलेक वाला जीवन से दरेू आहाँए। 
काहकेि उमान अबोध आहाँए आउर उमान केर मन 
जड़ होए जाह।े १९

 लाज केर भावना उमान में से जाते 
आह।े आउर उमान अपन के ईन्द्रिय उपासना में लगाए 
दईेहाँए। बिना कोनो बन्धन माईन के उमान हर प्रकार केर 
अपवित्रता में जईुट जाहाँए। २०

 किन्तु मसीह केर विषय 
में तोहरे जे जाईना, उ तो ऐसान नैख।े २१

 मोर कोनो संदहे 
नैख ेकि तोहरे उकार विषय में सईुना; आउर उ सच्चाई 
जे यीश ुमें निवास करेला, उकार अनसुार तोहरे के उकार 
चेलामान केर रूप में शिक्षित भी कईर दवेाल जाह।े 
२२

 जहाँ तक तोहरे केर परुना जीवन प्रकार केर संबन्ध 

आह ेतोहरे के शिक्षा दवेाल जाए राह े कि तोहरे अपन 
परुना व्यक्तित्व के उतराए के फें ईक दवेा जसेोउब उकार से 
भटकाएक वाला ईच्छामान केर कारण भ्रष्ट बईन जाह।े 
२३

 जेकार से बदु्धि आउर आतमा में तोहरे के नौतनू करेक 
जाए सकाई। २४

 आउर तोहरे उ नौतनू स्वरूप के धारण 
करेक पारबा जे परमशे्वर केर अनरुूप सचमचु धार्मिक 
आउर पवित्र बनेक केर लागिन रचाल जाएह।े

२५
 सेहसेे तोहरे मान झठू बोलेक के त्याग कईर दवेा। 

अपन साथिमान से हर एकझन के सोउब बाताएक लगे, 
काहकेि हमरे सोभ ेएके शरीर केरे अगं हकेि। २६

 खिस 
में आएके पाप न करा। सरूज ढुवेक से पहिलेह ेअपन 
खिस के समाप्त कईर दवेा। २७

 शतैान के अपन में हावी 
न होवेक दवेा। २८

 जे चोर करात रह,े उझन आगे चोर न 
करोक। लेकिन उ काम करेक लगे, निजे अपन हाथ से 
कोनो उपयोगी काम। ताकि उकार ठिन, जेसोउब केर 
आवश्यकता आह,े उकार सागें बाँटेक केर वास्ते कोनो 
रही।

२९
 तोहरे केर मखु से कोनो अनचुित शब्द नी निकलेक 

लगे, लेकिन आदमीमान केर विकास केर लागिन 
जेकार अपेक्षा आह,े ऐसान उत्तम बात ह े निकलेक 
लगे, ताकि जेमान सनुबाँए उमान केर उकार से भला 
होक। ३०

 परमशे्वर केर पवित्र आतमा के दःुखी न करात 
रहा काहकेि परमशे्वर केर सम्पत्ति केर रूप में तोहरे में 
छुटकारा केर दिन केर लागिन आतमा केर साथे महुर 
लगाए दवेाल जाएह।े ३१

 समचूा कड़वाहट, झुँझलाहट, 
खिस, चीख-चिल्लाहट आउर निन्दा के तोहरे अपन 
भीतरे से हर रकाम केर बुराई केर सागें निकलाए 
के बाहिरे फें का। ३२

 परस्पर एक दोसरे केर प्रति दयाल ु
आउर करुणावान बना। तथा आपस में एक दोसरे केर 
अपराधमान के वैसानेह ेक्षमा करा जसैान मसीह केर द्वारा 
तोहरे के परमशे्वर भी क्षमा कईर दईेह।े

५  १ प्यारा छौवामान केर समान परमशे्वर केर अनकुरण 
करा। २

 प्रेम केर साथे जीया। ठीक वैसानेह ेजैसान 
मसीह हमरे के प्रेम कईरेह आउर अपन के मधरु-गंध-भेंट 
केर रूप में, हमार लागिन परमशे्वर के अर्पित कईर दईेह।े

३
 तोहरे केर बीच व्यभिचार आउर हर रकाम केर 

अपवित्रता अथवा लालच केर चर्चा तक नी चलेक लग।े 
ऐसान पवित्र आदमीमान केर लागिन उचित हकेे। ४ तोहरे 
केर माझ ेमें न तो अश्लील भाषा केर प्रयोग होवेक लगे, 
न मरू्खतापरू्ण बातमान या हसँी ठट्टा। ईसोउब तोहरे केर 
लागिन भाल न लगे। लेकिन तोहरे केर बीच धन्यवाद 
ह ेदवेाए होक। ५

 काहकेि तोहरे निश्चय ईके जानाला 

कि ऐसान कोनो भी व्यक्ति जे दरुाचारी हकेे, अपवित्र 
हकेे अथवा लालची हकेे, जे एकझन मरू्ति पजूक होवेक 
जैसान हकेे। मसीह केर आउर परमशे्वर केर राज्य केर 
उत्तराधिकार नी पावेक सकी।

६
 दखेा, तोहरे के कोनो अर्नथक बातमान से केहो न 

ठकोक। काहकेि ईसोउब बातमान केर कारण ेआज्ञा केर 
उल्लंघन करेक वालामान में परमशे्वर केर कोप होवेक 
आह।े ७

 सेह ेलागिन उमान केर साथी न बना। ८
 ईसोउब 

के मोंय़ ईकार लागिन कहाथों कि एक समय राह ेजेखान 
तोहरे अधंार से भराल रहा किन्तु एखान तोहरे प्रभ ुकेर 
अनयुायी केर रूप में ज्योति से परिपरू्ण होला। ऐसानेह े
इजंोत केर बेटा केर जैसान आचरण करा। ९

 हर प्रकार 
केर धार्मिकता, धर्मीक आउर सच्चाई में ज्योति केर 
प्रतिफलन दिसेला। १०

 हर समय येह ेजानेक केर जतन 
करते रहा कि परमशे्वर के का आच्छा लगेला। ११

 ऐसान 
काम जे अधंकारपूर्ण हकेे, उ बेकार केर काममान 
में हिस्सा न बटावा लेकिन उसोउब केर भाँडा-फोईड़ 
दवेा। १२

 काहकेि ऐसान काम जेसोउब के उमान गपुचपु 
करेना, उमान केर बारे में कराल जावाल चर्चा तक लज्ज 
केर बात हकेे। १३

 ज्योति जेखान प्रकाशित होवेला होले 
सोउब कुछ दृश्यमान होए जाएला १४

 आउर जे कुछ 
दृश्यमान होए जाएला, उसोउब निजे ज्योतिए में बईन 
जाएला। ईकार लागिन हमार भजन कहलेा:

“अरे जाग, ह ेनिन्दाल झन!
मतृमान में से जी उठ बैठ,

तोर सिर में निजे मसीह प्रकाशित होई।”

१५
 सेह ेलागिन सावधान केर साथे दखेते रहा कि तोहरे 

कैसान जीवन जीयाथा। विवेकहीन केर जैसान आचरण 
न करा, लेकिन बदु्धिमान केर जैसान आचरण करा। १६

 जे 
हर अवसर के अच्छा काम करेक केर लागिन परूा-परूा 
उपयोग करेला, काहकेि ईसोउब दिन बरुा आह े१७

 ईकार 
लागिन मरूख न बना लेकिन ईके जाना कि प्रभ ुकेर ईच्छा 
का हकेे। १८

 दरु पीके मतवाला न बईन रहा काहकेि 
ईकार से कामकुता पदैा होवेला। ईकार बदली आतमा से 
परिपरू्ण होए जावा। १९

 आपस में भजनमान, स्तुति आउर 
आध्यात्मिक गीतमान के, परस्पर आदानप्रदान करते 
रहा। अपन मन में प्रभ ुकेर लागिन गीत गीताते उकार 
स्तुति करते रहा। २०

 हर कोनो बात केर लागिन हमार प्रभ ु
यीश ुमसीह केर नाम में हमार परमपिता परमशे्वर के सोभ े
समय धन्यवाद करा।

पत्नी आउर पति
२१

 मसीह केर प्रति सम्मान केर कारण एक दोसरे में 
समर्पित होए जावा।

२२
 ह ेपत्निमान, अपन-अपन पतिमान केर प्रति ऐसान 

समर्पित रहा, जैसान तोहरे प्रभ ुमें समर्पित होवाला। 
२३

 काहकेि अपन पत्नी केर ऊपरे उकार पति ह ेप्रमखु 
हकेे। वैसानेह ेजैसान हमार कलीसिया केर सिर मसीह 
हेके। उ निजे ई देह केर उद्धार करेला। २४

 जैसान 
कलीसिया मसीह केर अधीन आह,े वैसानेह ेपत्निमान 
के सोउब बातमान में अपन अपन पतिमान केर प्रति 
समर्पित रहके लगे।

२५
 ह ेपतिमान, अपन पत्निमान के प्रेम करा। वैसानेह े

जैसान मसीह कलीसिया के प्रेम करलक आउर अपन 
के उकार लागिन बलिदान दईे दलेाक। २६

 ताकि उ उके 
प्रभ ुकेर सेवा में पानी में स्नान कराए के पवित्र कईर के 
हमार घोषणा केर साथे परमेश्वर के अर्पित कईर दईे। 
२७

 ई रकाम उ कलीसिया के एकझन ऐसान चमचमाती 
दलु्हन केर रूप में निजे केर लागिन प्रस्तुत कईर सकी जे 
निष्कलंक होई, झरुिमान से रहित होई या जकेार में ऐसान 
आउर कोनो कमी नी होई। लेकिन उ पवित्र होई आउर 
सर्वथा निर्दोष रही।

२८
 पतिमान अपन-अपन पत्निमान के ओह ेरकाम प्रेम 

करेक लगे जैसान उमान निजे अपन दहेमान के कराएना। 
जे अपन पत्नी से प्रेम करेला, उ निजे अपन के ह ेप्रेम 
करेला। २९

 केहो अपन दहे से तो केखनो घणृा नी कराएना, 
लेकिन उ उके पालन-पोसन कईरके आउर उसका ध्यान 
रखेला। वैसानेह ेजैसान मसीह अपन कलीसिया केर 
३०

 काहकेि हमरे भी तो उकरे दहे केर अंग ह े हकेि। 
३१

 शास्त्र कहलेा: “ईकार लागिन एकझन परुुष अपन 
माएँ-बाप के छोईड़के अपन पत्नी से बंधाए जाएला 
आउर दनुोंझन एक दहे होए जाएना।” a ३२

 ई रहस्यपरू्ण 
सच्चाई बहुत महत्वपरू्ण हकेे आउर मोंय़ तोहरे के बताथों 
कि ई मसीह आउर कलीसिया में भी लाग ूहोवेला। 
३३

 सेहसेे कोनो भी होक, तोहरे में से हर एकझन के अपन 
पत्नी से वैसानेह ेप्रेम करेक लगे जैसान तोहरे निजे अपन 
के कराला। आउर एकझन पत्नी के भी अपन पति केर 
डर मानते उकार आदर करेक लगे।

छौवामान आउर माँए-बाप

६  १ ह ेछौवामान, प्रभ ुमें आस्था रईखके माँए-बाप 
केर आज्ञा के पालन करा काहकेि येह ेउचित हकेे। 

a ५:३१  उद्धरण उत्पत्ति २:२४

 “अपन माँए-बाप केर सम्मान कर।” a ईठु पहिला आज्ञा 
हकेे जे ई प्रतिज्ञा से भी मिलाल आह,े ३ “तोर भला होक 
आउर तोय़ं धरती में चिराय ुहो।” b

४
 आउर ह ेबापमान, तोहरे भी अपन छौवामान के 

खिस न करुवाआ लेकिन प्रभ ुसे मिलाल शिक्षा आउर 
निर्देशमान के दईेके उमान केर पालन-पोषण करा।

सेवक आउर मालिक
५

 ह ेसेवकमान, तोहरे अपन सांसारिक मालिकमान केर 
आज्ञा निष्कपट हृदय से डर आउर आदर केर साथ ओह े
रकाम माना जैसान तोहरे मसीह केर आज्ञा मानाला। 
६

 केवल केकरो दखेेक रहत भईर काम न करा जैसान 
कि तोहरे के आदमीमान केर समर्थन केर आवश्यकता 
आह।े लेकिन मसीह केर सेवक केर रूप में काम करा 
जे अपन मन लगाएके परमशे्वर केर ईच्छा परूा करेला। 
७

 उत्साह केर साथ एकझन सेवक केर रूप में ऐसान काम 
करा जैसान कि सोचा तोहरे आदमीमान केर नई प्रभ ुकेर 
सेवा कराथा। ८ याईद रखा, तोहरे में से हर एकझन, चाह े
उ सेवक या स्वतन्त्र आह ेयदि कोनो अच्छा काम करेला, 
होले प्रभ ुसे उकार प्रतिफल पाई।

९
 ह े मालिकमान, तोहरे भी अपन सेवकमान केर 

सागें वैसानेह ेव्यवहार करा आउर उमान के डरुवाएक-
धमकाएक छोईड़ दवेा। याईद रखा, उमान केर आउर 
तोहरे केर मालिक सोरग में आह ेआउर उ कोनो पक्षपात 
नी करेला।

प्रभ केर अभेद्य कवच धारण करा
१०

 मतलब कि प्रभ ुमें स्थित होएके उकार असीम शक्ति 
केर साथे अपन के शक्तिशाली बनावा। ११

 परमेश्वर 
केर सम्पूर्ण कवच के धारण करा। ताकि तोहरे शैतान 
केर योजनामान केर सामने टिकेक सकबा। १२

 काहकेि 
हमार संघर्ष मनुष्यमान से नई, लेकिन शासकमान, 
अधिकारिमान ई अन्धकारपूर्ण युग केर आकाशी 
शक्तिमान आउर अम्बर केर दषु्टात्मिक शक्तिमान केर 
सागें आह।े १३

 ईकार लागिन परमशे्वर केर सम्पूर्ण कवच 
के धारण करा ताकि जेखान बरुा दिन आवी होले जे  

a ६:२  उद्धरण निर्गमन २०:१२; व्यवस्था ५:१६
b ६:३  उद्धरण निर्गमन २०:१२; व्यवस्था ५:१६

कुछ सम्भव होई, उके करेक केर पिछे तोहरे दृढ़तापरू्वक 
अडिग रहके सकबा।

१४
 

–१५
 सेहसेे अपन डंड़ा में सच्चाई केर फें टा कईस 

के धार्मिकता केर लगुा पिन्ध के तथा गोढ़ में शांति केर 
ससुमाचार सनुाएक केर तत्परता केर जतूा धारण कईरके 
तोहरेमान अटल खड़ा रहा। १६

 ई सोउब से बड़का बात येह े
हकेे कि विश्वास के ढाल केर रूप में लेई लेवा। जेकार 
द्वारा तोहरे उ सोभ ेजलात रहाल तीर मान के निझाएक 
पारबा, जेठु दशुमान केर द्वारा छोड़ाल जाह।े १७

 छुटकारा 
केर मकुुट पिन्ध लेवा आउर परमेश्वर केर संदशे रूपी 
आतमा केर तलवार उठाए लेवा। १८

 हर प्रकार केर 
प्रार्थना आउर निवेदन सहित आतमा केर सहायता से हर 
अवसर में विनती करते रहा। ई लक्ष्य से सोभे प्रकार 
केर यत्न करते करते सावधान रहा। तथा सोभे पवित्र 
आदमीमान केर लागिन प्रार्थना करा।

१९
 आउर मोर लागिन भी प्रार्थना करा कि मोंय़ं जेखान 

भी अपन मखु खोलबों, मोके एक ससुंदशे प्राप्त होक 
ताकि निर्भयता केर साथ सुसमाचार केर रहस्यपूर्ण 
सच्चाई के प्रकट करेक पारबों। २०

 ईकरे लागिन मोंय़ 
सिकड़ी में जकड़ाए होए के भी राजदतू केर समान सेवा 
कराथों। प्रार्थना करा कि मोंय़, जे रकाम मोके कहके 
लगी, ओह ेरकाम निर्भयता केर साथ ससुमाचार केर 
प्रवचन कईर सकबों।

अंतिम नमस्कार
२१

 तोहरे भी, मोंय़ कैसान आहों आउर का कराथों, उके 
जाईन जावा। सेहसेे तखुिकुस तोहरे के सोउब कुछ के 
बताए दईे। उ हमार प्रिय भाई हकेे आउर प्रभ ुमें स्थित 
एकझन विश्वासपरू्ण सेवक हकेे २२

 सेह ेलागिन मोंय़ उके 
तोहरे ठिन भेजाथों ताकि तोहरे मोर समाचार जानेक 
पारबा आउर ईकार लागिन भी कि उ तोहरे केर मन के 
शांति दईे सकी।

२३
 ह ेभाईमान, तोहरे सोउब कोई के परम पिता परमशे्वर 

आउर प्रभ ुयीश ुमसीह केर ओर से विश्वास शांति आउर 
प्रेम प्राप्त होक। २४

 जमेान हमार प्रभ ुयीश ुमसीह के अमर 
प्रेम करेना, उमान में परमशे्वर केर अनगु्रह होवेला।




